
1 статья. Пыртны «Коми Республикаын административнӧй кывкутӧм йылысь» Коми Республикаса Оланпаслӧн 6 статьяӧ (Коми Республикаса канму власьт органъяслӧн индӧд-тшӧктӧмъяс, 2004, 5 №, 3171 ст.; 2005, 3 №, 3771 ст.; 12 №, 4117 ст.; 2006, 2 №, 4218 ст.; 11 №, 4612 ст.; 12 №, 4636 ст.; 2007, 2 №, 4708 ст.; 6 №, 4848 ст.; 10 №, 5029 ст.; 11 №, 5145 ст.; 2008, 9 №, 425 ст.; 12 №, 728 ст.; 2009, 33 №, 615 ст.; 41 №, 779 ст.; 2010, 10 №, 199 ст.; 17 №, 383 ст.; 24 №, 566 ст.; 579 ст.; 37 №, 849 ст.; 2011, 23 №, 590 ст.; 594 ст.; 37 №, 979 ст.; 48 №, 1366 ст.; 1370 ст.; 2012, 7 №, 168 ст.; 34 №, 791 ст.; 2013, 32 №, 591 ст.; 2014, 8 №, 98 ст.; 13 №, 201 ст.; 202 ст.; 18 №, 338 ст.; 27 №, 524 ст.; 29 №, 573 ст.; 35 №, 726 ст.; 2015, 11 №, 134 ст.; 21 №, 277 ст.; 23 №, 331 ст.; 2016, 1 №, 7 ст.; 12 №, 144 ст.; 17 №, 225 ст.; 18 №, 259 ст.; 2017, 5 №, 85 ст.; 13 №, 223 ст.; 24 №, 416 ст.; 2018, 6 №, 97 ст.; 17 №, 303 ст.; 304 ст.; 18 №, 318 ст.; 2019, 7 №, 87 ст.; 18 №, 264 ст.; 2021, 10 №, 200 ст.; 207 ст.; 18 №, 328 ст., 20 №, 361 ст.; 373 ст.; 10 №, 195 ст.; 2024, 7 №, 111 ст.; 9 №, 148 ст.) татшӧм вежсьӧм:
содтыны татшӧм сюрӧса 222 – 225 юкӧнъяс:
«222. Коми Республикаын меставывса асвеськӧдлан органъяслӧн инӧда актъясӧн урчитӧм мутас бурмӧдан правилӧяссӧ торкалӧмысь, мый петкӧдчӧма му уджъяс нуӧдӧмын му уджъяс нуӧдӧм вылӧ ордерсӧ (разрешение) босьттӧг, сэк, кор му уджъяс нуӧдӧм вылӧ татшӧм ордер (разрешение) босьтӧмсӧ урчитӧма мутас бурмӧдан лӧсялана правилӧясӧн, индӧны административнӧй штрап:
гражданалы кык сюрссянь куим сюрс шайтӧдз мындаын;
чина йӧзлы – дас вит сюрссянь кызь сюрс шайтӧдз;
юридическӧй кывкутысьяслы – сё ветымын сюрссянь кыксё сюрс шайтӧдз.
223. Коми Республикаын меставывса асвеськӧдлан органъяслӧн инӧда актъясӧн урчитӧм мутас бурмӧдан правилӧяссӧ торкалӧмысь, мый петкӧдчӧма му уджъяс нуӧдан кадколастӧ кутчысьтӧмын, кутшӧмӧс индӧма му уджъяс нуӧдӧм вылӧ ордерын (разрешениеын), да (либӧ) му уджъяс нуӧдӧм вылӧ ордерлӧн (разрешениелӧн) вына кадколаст помасьӧм бӧрын му уджъяс нуӧдӧмын, индӧны административнӧй штрап:
гражданалы куим сюрссянь нёль сюрс шайтӧдз мындаын;
чина йӧзлы – кызь сюрссянь нелямын сюрс шайтӧдз;
юридическӧй кывкутысьяслы – кыксё сюрссянь куимсё сюрс шайтӧдз.
224. Коми Республикаын меставывса асвеськӧдлан органъяслӧн инӧда актъясӧн урчитӧм мутас бурмӧдан правилӧяссӧ торкалӧмысь, мый петкӧдчӧма му уджъяс нуӧдӧм бӧрын му уджъяс нуӧдӧм вылӧ ордерын (разрешениеын) лӧсялана лӧсьӧдӧм вылӧ урчитӧм кадколастъясӧ бурмӧдан-мичмӧдан элементъяс бӧр лӧсьӧдтӧмын, индӧны административнӧй штрап:
гражданалы куим сюрссянь нёль сюрс шайтӧдз мындаын;
чина йӧзлы – дас сюрссянь дас кызь сюрс шайтӧдз;
юридическӧй кывкутысьяслы – сё сюрссянь кыксё сюрс шайтӧдз.
225. Тайӧ статьяса 222 – 224 юкӧнъясын индӧм вӧчӧмторъяс, кутшӧмъясӧс выль пӧв вӧчӧма найӧс вӧчӧмысь индӧм административнӧй мыждӧм олӧмӧ пӧртны помалан лунсянь во чӧжӧн, индӧны административнӧй штрап:
гражданалы нёль сюрссянь вит сюрс шайтӧдз мындаын;
чина йӧзлы – нелямын сюрссянь ветымын сюрс шайтӧдз;
юридическӧй кывкутысьяслы – куимсё сюрссянь витсё сюрс шайтӧдз.
Пасйӧд. Тайӧ статьяса 222 – 224 юкӧнъяслӧн медшӧр могъясын:
1) му уджъяс улын гӧгӧрвосьӧны уджъяс, кутшӧмъяс дырйи восьтӧны, кодйӧны да (либӧ) вуджӧдӧны мусинсӧ, восьтӧны транспорт инфраструктура объектъяслысь туй веркӧссӧ, сы лыдын инженернӧй коммуникацияясӧн вӧдитчӧм могысь, торкӧны лӧсялана муниципальнӧй юкӧнлӧн мутаслысь вӧр-ва ландшафтсӧ, капитальнӧя стрӧитан объектъяс стрӧитӧмкӧд, выльмӧдӧмкӧд йитчӧм уджъяс кындзи, кутшӧмъясӧс колӧ вӧчны кар стрӧитан удж йылысь оланпастэчас серти стрӧитчӧм вылӧ босьтӧм разрешение подув вылын;
2) му уджъяс нуӧдӧм вылӧ ордер (разрешение) улын гӧгӧрвосьӧ документ, кутшӧмӧс сетӧ лӧсялана муниципальнӧй юкӧнлӧн уполномочитӧм меставывса асвеськӧдлан орган, мый лоӧ урчитӧм мутасын урчитӧм периодӧ му уджъяс нуӧдӧм вылӧ подулӧн да мый урчитӧ найӧс нуӧдӧм дорӧ корӧмъяссӧ.».

2 статья. Тайӧ Оланпасыс вынсялӧ сійӧс официальнӧя йӧзӧдан лун бӧрын дас лун кольӧм мысти.

